
GJYKATA THEMELORE NE FERIZAJ- Departamenti i Pérgjithshém- Divizioni
Civil, gjyqgtari Bekim Salihu si dhe bashképunétoren profesionale Fitore Hasani - Ismaili, né
céshtjen juridike kontestimore sipas padisé sé paditésve R.SH, SH.O dhe L.SH, té cilét i
pérfagéson me autorizim av. Kemajl Ademaj nga Ferizaj, e paraqitur kundér té paditurés
Komuna Shtimes-Drejtoria e Arsimit, né ¢éshtjen juridike kompensim i té ardhurave né emér té
inflacionit dhe kualifikimit, vlera e kontestit 2,131.67euro, jashté shqyrtimit gjygésor, me daté
04.12.2023, mori kété:

AKTGIYKIM

I. APROVOHET pjesérisht kérkesépadia e R.SH, SH.O dhe 1.SH, si e bazuar.

I1. DETYROHET e paditura Komuna Shtimes - Drejtoria e Arsimit, gé paditésve:

1. R.SH dhe até:

-né bazé té pérgindjes sé inflacionit pér periudhén 10.05.2019 né pérgindje 2.7%, viti
2020 deri mé datén (13.07.2020), né pérgindje 0.2%, né shumén e pérgjithshme prej 96.82 euro.

2. SH.O dhe até:

-né bazé té pérgindjes sé inflacionit pér periudhén 10.05.2019 né pérgindje 2.7%, viti
2020 deri mé datén (02.04.2020), né pérgindje 0.2%, né shumén e pérgjithshme prej 93.45 euro.

3. 1.SH dhe até:

a)-né emér té diferencés sé pagés mbi bazén e kualifikimit me ngritje page 35% pagés
bazé nga data 10.05.2019 deri mé daté 31.31.12.2020 pér 20 muaj té ia paguaj shumén prej
1,941.40euro;

b)-né bazé té pérgindjes sé inflacionit pér periudhén 10.05.2019 né pérgindje 2.7%, viti
2020 deri mé datén (31.12.2020), né pérgindje 0.2%, né shumén prej 110.15 euro, apo shuma
e pérgjithshme prej 2,051.55€, té gjithéve me kamaté ligjore prej 8%, e cila fillon t€ llogaritet

nga dita e paraqitjes sé padisé, e deri né pagesén definitive, né afat prej 7 dite nga

plotéfugishméria e kétij aktgjykimi nén kércénimin e pérmbarimit me dhuné.

I11. REFUZOHET, pjesa e tjetér e kérkesépadisé pértej pjesés sé aprovuar, e paditésve me té

cilén kané kérkuar gé té i kompensoj né emér té inflacionit, si té pabazuara.

IV.DETYROHET, e paditura gé paditésve né emér té shpenzimeve té procedurés kontestimore,
t’ia paguajé shumeén prej 238.00€, né afatin prej 7 ditésh, nga plotéfugishméria e kétij aktgjykimi,

nen kércénimin e pérmbarimit.

V. OBLIGOHEN paditésit gé né ményré solidare té paguajné taksén gjyqgésore né shumén prej
10.9%€, dhe kété ta b&jné né afatin prej 7 ditésh nga dita e pranimit t& kétij aktgjykimi, nén
kércénimin e pérmbarimit.

Arsyetim

Paditési pérmes té autorizuarit té tij, ka deklaruar se mbesim edhe mé tutje né térési prané
padisé dhe kérkesépadisé si dhe prané precizimit té saj e kundérshtoj pérgjigjen né padi té
paditurés sé ti pabazuar, ashtu gé pér paditésit R.SH, SH.O dhe 1.SH té i kompensoj né emér té
inflacionit si dhe paditésin e fundit té kompensoj edhe né emér té licencés, me kamat ligjore prej
8% nga paraqgitja e padisé e deri né pagesén definitive, pasi qé té njéjtit nuk jané kompesuar ashtu

sig éshté parapré me kontraté kolektive si dhe shpenzimet e procedurés.

E paditura né pérgjigjen né padi e ka kundérshtuar padiné dhe kérkesépadiné e paditése
éshté e pabazuar pasi gé kontrata kolektive e nénshkruar mé dt. 17.04.2017 nuk éshté mé né fuqi
ndérsa sipas ligjit té punés kérkesépadia e paditésit éshté e parashkruar. Kontrata kolektive ka
paraparé @é shkalla e inflacionit sipas entit té Statistikave té Republikés sé Kosovés dhe
pérgindja e saj té futet né pagé dhe kompetente pér llogaritjen dhe pérfshirjen e inflacionit né
page éshté enti i Statistikave té Kosovés. | ka propozuar gjykatés qé té refuzon kérkesépadiné e

paditéses si té pabazuar.

Gjykata pas pranimit té pérgjigjes né padi ka ¢muar se jané plotésuar kushtet ligjore té

pércaktuara me nenin 398 dhe 399 lidhur me nenin 143 té LPK-sé, pasi konstatoi se ndérmjet

paléve nuk éshté kontestuese gjendja faktike, pérkundrejt kontestimit té kérkesépadisé dhe se ka
vlerésuar se nuk ekzistojné pengesa té tjera pér dhénien e vendimit meritor, e gé né rastin konkret

ka rezultuar se kérkesépadia e paditésve éshté pjesérisht e bazuar.

Gjykata me rastin e vendosjes, jashté seancés gjygésore, &shté bazuar né dispozitén e nenit
398 té LPK-sé, e cila dispozité pércakton: “Kur gjykata, pasi t’i arrijé pérgjigja né padi,
konstaton se ndérmjet paléve nuk éshté kontestuese gjendja faktike, dhe se nuk ekzistojné
pengesa té tjera pér dhénien e vendimit meritor, atéheré ajo, pa caktuar fare seancé gjyqésore,
mund ta jep aktgjykimin me té cilén e pranon si té themelté kérkesépadiné”. Andaj, bazuar né
dispozitat e nenit 398 té LPK-sé, Gjykata ka vendosur si né dispozitiv té kétij aktgjykimi dhe até
pa caktuar seancé gjygésore, pasi gé vlerésoi se né rastin konkret, kérkesépadia e paditéses éshté
gartazi e themelté pasi qé bazohet né dispozitat e Kontratés Kolektive t& Arsimit né Kosove,

ndérsa shuma e kompensimit vértetohet nga provat gé gjenden né shkresat e 1éndés.

Mes paléve nuk rezulton té jeté kontestues fakti se paditésja éshté né marrédhénie pune tek
e paditura, si mésimdhénése né SHFMU “...” n& Shtimja, e qé ky fakt gjen edhe mbéshtetje né
bazé té kontrata e punés dhe si dhe nuk éshté kontestuese se paditésja gjendet né listén e pagave

dhe ka pagén bazén 421euro dhe 459 euro.

Sa i pérket kundérshtimeve té paditurés me pérgjigjen né padi, Gjykata ka vlerésuar se té
njéjtat nuk jané té bazuara mbi dispozitat ligjore dhe nuk mbéshteten né ndonjé bazé faktike apo
juridike, ndérsa ¢éshtja e ményrés sé pagesés, respektivisht mundésisé sé pagesés nga ana e té
paditurés nuk éshté rrethané e natyrés juridike. Rrjedhimisht, gjykata erdhi né pérfundim se

faktet nuk ishin kontestuese dhe nuk ekzistojné pengesa pér dhénien e vendimit meritor.

Gjykata me rastin e aprovimit té kérkesépadisé éshté bazuar né faktin se me Kontratat
Kolektive té nénshkruara nga Qeveria e Kosovés-Ministria e Arsimit Shkencés dhe
Teknologjisé, pér punémarrésin Bashkimin i Sindikatave té Pavarura té Kosovés e cila éshté
nénshkruar nga ana e dy paléve dhe né neni 49 respektivisht me nenin 48 té kétyre kontratave

éshté pércaktuar se kéto kontrata hyné né fugi me ditén e nénshkrimit nga palét nénshkruese.
Né pjesén hyrése respektivisht né nenin 1 té kontratés kolektive éshté e pércaktuar qarté se

kush pérfiton nga kontrata kolektive e qé né rastin konkret paditési e ka shfrytézuar njé té drejté
pasi qé i njéjti pérfiton nga kjo kontraté pér faktin se me Kontratén Kolektive té datés 18.04.2017

respektivisht até t€ daté€s 22.01.2021, né nenin 35.10 thuhet “Pér ¢do vit pércillet shkalla e
inflacionit sipas Entit té Statistikave t€ Republikés sé Kosovés dhe pérgindja (%) e inflacionit té
futet né pagé”, ku gjykata bazuar né listat e pagés nuk rezulton se shkalla e inflacionit éshté futur
né pagé, andaj gjykata sa i pérket aprovimit té lartésisé kérkesépadisé né lidhje me shkallén e
inflacionit e ka bazuar né té dhéna zyrtare té Entit té Statistikave té Republikés sé& Kosovés

pérmes fages zyrtare.

Bazuar né kéto té dhéna rezulton se shkalla mesatarja vjetore e inflacionit sipas Entit té
Statistikave té Republikés sé Kosovés ia ka aprovuar paditéses kompensimin pér inflacion pér
vitin 2019 nga paga bazé 421 euro dhe 459 euro, me shkallé té inflacionit pér 2.7%, pér vitin

2020, 0.2%, shumat si né dispzoitvin |1 té kétij aktgjykimi, si té bazuar.

Andaj duke u nisur nga dispozitat ligjore té lart cekura té Kontratave Kolektive, si dhe
gjendjes faktike, rezulton qé kérkesépadia e paditésit éshté e bazuar ku dhe e ka detyruar té

paditurén gé paditésit t’ia paguaj shumat e specifikuara né pikén Il té dispozitivit

Gjykata deri te ky géndrim ka ardhur duke u bazuar edhe me nenin 2 té LMD-sé autonomia
e vullnetit ku thuhet “Pjesémarrésit n€ marrédhéniet e detyrimeve jané té liré, q€ n€ pajtim me
dispozitat urdhéruese, té rendit publik dhe té dokeve té mira, ti rregullojné marrédhéniet e veta
sipas vullnetit t€ tyre” q€ né rastin konkreté palét me vullnetin e tyre jané pajtuar qé sa i pérket
céshtjes sé inflacionit duhet té pércillet, respektivisht té pérfundoj viti kalendarik e tek atéheré
té merret pér bazé mesatarja, e jo pér cdo muaj apo pér njé periudhé té caktuar té vitit pa
pérfunduar viti kalendarik.

Andaj meqgenése ashtu si¢ éshté rregulluar e paditura ka pasur detyrim té paditésit t’ia fut né
pagé shkallén e inflacionit té cilén gjé nuk e ka béré pér periudhén kontestuese, né njérén ané
kurse né anén tjetér edhe paditura nuk e ka pérmbushur obligimin si¢ e ka pasur pér detyrim
sipas Kontratés Kolektive e datés 18.04.2017, dhe asaj té datés 22.01.2021 sa i pérket mjeteve
monetare né emér té shkallés sé pérgindjes sé inflacionit dhe nenit 8 t&é LMD-sé, ku thuhet se
“Pjes€marrési né marrédhénie té detyrimit kané pér detyré ta pérmbushin detyrimin e vet dhe
jané pérgjegjés pér pérmbushjen e t& njé€jtit”, e té cilin detyrim e paditura nuk e ka pérmbushur
ndaj paditésit. Né rastin konkret gjykata i zbatoj dispozitat e nenit 90 par.5 té Ligjit té Punés nr.
03/L/212 ku shprehimisht thuhet “Marréveshja kolektive vlen pér ata punédhénés dhe

punémarrés té€ cilét marrin pérsipér detyrimet e pércaktuara n€ marréveshje te till€ kolektive”.

Nga kéto pretendimet gjykata ka vlerésuar se baza juridike e kérkesépadisé sé paditésit
bazohet né Kontratén Kolektive t& Arsimit e vitit 2017 respektivisht neni 7 par.1 pika 1.2 dhe
nga kjo dispozité ligjore té paditurés i ka lindur detyrimi pér kompensimin e késaj diference né
pagé tek pala paditése, pér mé tepér veté pala e paditur né ményré té heshtur ka pranuar kété
detyrim ndaj paditéses, né momentin gé e njéjta i ka paguar paditésin I.SH né shumén prej

63.68€ pér ¢do muaj, né emér té kualifikimit licencé e mésimdhénésit té karrierés. .

Pavarésisht faktit se paditura e konteston bazén juridike té kérkesépadisé, mbi pretendimin
se e drejta pér licencim apo veté licenca nuk paraget kompensim né vlera pasurore- té ardhura,
gjykata ka analizuar dispozitén e nenit 7 té Kontratés Kolektive nga e cila nénkuptohet se;
mésimdhénési pérvec qé duhet té procedojé licencén si akt administrativ me géllim té ushtrimit
té profesionit té tij/saj, e njéjta dispozité fleté edhe pér kualifikimin, e gé sipas legjislacionit té
arsimit né fugi, me kualifikim nénkuptohen gradat apo tituj akademi gé duhet té keté njé
mésimdhénés dhe se pa té njéjtin kualifikim nuk mund té krijohet marrédhénie e punés né

sektorin e arsimit, andaj njé pretendim té tillé gjykata e ka gjetur si té pagéndrueshém.

Ndérsa sa i pérket pretendimit se licenca ka afat vlefshmérie vetém deri me datén 10.12.2017,
po ashtu ky pretendim pér gjykatén nuk géndron pér faktin se veté e paditura me UA nr.05/2017,
u ka vazhduar afatin e vlefshmérisé kétyre licencave edhe pér 5 vite, andaj e njéjta nuk mund té
thirret né kété ¢éshtje si pretendim pér té kontestuar kérkesépading, pasi gé veté e paditura i ka

pranuar kéto licenca edhe pér njé periudhé kohore prej 5 vitesh.

Sa i pérket pretendimit té té paditurés se provat materiale respektivisht licenca e cila gjendet
né shkresat e I1éndés éshté fotokopje, gjykata ka vlerésuar se, fakti qé licenca éshté fotokopje nuk
paraget mos validitetin e saj dhe vértetésiné e saj, pér faktin se e paditura nuk mund té kontestojé
vértetésiné e njé dokumenti gé veté ajo e ka léshuar, me tani pretendimin se éshté fotokopje, pasi
gé veté e paditura nuk do té vazhdonte marrédhénie puné me paditésin si mésimdhénés nése njé
dokument i tillé nuk do té ishte real dhe i vértet, apo nése nuk do té posedonte njé licencé té tillé

pune, e njéjta nuk do té kishte vazhduar marrédhénien e punés me tani paditésin.

Ndérkag sa i pérket lartésisé sé kérkesépadisé, nga lista e pagave té paguara pér
mésimdhénés, respektivisht pér tani paditésen e paré, shihet gé paga bazé éshté 459.00€, pagé
kjo qé éshté e paraparé me dispozita ligjore pér mésimdhénésit né sektorin e arsimit fillor. Po

ashtu nga kjo listé e pagave shihet se paditéses né emér té kualifikimit superior shkollor i takon

lartésia prej 35% e pagés bazé, ndérsa i éshté paguar shuma prej 63.58€, ¢ q¢ né fakte éshté
dashur té paguhet edhe shuma prej 160.65€, ¢ka do té thoté se e paditura ka hyré né detyrim tek
paditési pér kété pér 20muaj né shumé té pérgjithshme prej 1,941.40€, ky detyrim i té paditurit i
ka lindur nga kontrata kolektive e arsimit, andaj edhe kéto pérllogaritje pér gjykatén kané gené
té sakta dhe reale, ngase veté kérkesa e paditésit ka gené e tillé dhe gjykata ka vlerésuar se nuk

ka nevojé pér nxjerrjen e ekspertizés ex officio, pér pérllogaritjen e té njéjtés.

Andaj, nga té gjitha té lartcekurat dhe bazuar né dispozitat ligjore té cituara mé larté, gjykata
ka vlerésuar se ka lindur e drejta e paditésit pér té kérkuar né rrugé gjyqgésore realizimin e té
drejtés pér kompensim né emér té diferencés sé papaguar pér licencimi dhe se e njéjta éshté
e legjitimuar gé té kérkojé pérmbushjen e kétij detyrimi nga ana e té paditurit, e cila né kété
proceduré na paragitet apo ka rolin e debitorit ndérsa paditési até té kreditorit.

Gjykata e refuzoi pjesén tjetér té kérkesépadisé si né pikén 111 té dispozitivit té aktgjykimit
si té pabazuar pasi gé shkalla e inflacionit éshté e pércaktuar né Entin e Statistikave té Republikés
sé Kosovés, ashtu gé shkalla e iflacionit pér vitin 2019 ka gené 2.7%, pér vitin 2020, ka gené
0.2%, ashtu gé shumat e precizuara nuk pérkojné me shkallén e inflacionit, e cila éshté publike
prané ESRK-sé dhe se shkalla prej 11.6% e kérkuar nga paditésit ka té béjé me periudhén kur té

njejtit e kané pérfunduar marrédhénjen e punes dhe kané gené né pension.

Gjykata vendosi sikurse né dispozitiv té kétij aktgjykimi duke aprovuar shumén pérkatése
dhe duke llogaritur kamatén ligjore si né dispozitiv, bazuar né nenin 382 par. 1 dhe 2 té LMD-
sé, duke e llogaritur té njéjtén nga dita e parashtrimit té padisé né kété gjykaté me daté 19.07.2022
bazuar né Mendimin Juridik pér Kamatén té Gjykatés Supreme té Kosovés nr. 265/2020 té datés
02.12.2020, pasi gé né rastin konkret pala e paditur éshté vonuar né pérmbushjen e obligimit

ndaj palés paditése.

Vendimin g€ pala e paditur t’i bart€ shpenzimet e procedurés, gjykata e ka mbéshtetur né
dispozitat e nenit 449 dhe 452 té LPK-sé lidhur me Rregulloren pér Tarifat e Avokatéve e datés
18 mars 2017, lartésia e shpenzimeve i referohet 208 euro pér pérpilimin e padisé si dhe pér

taksén gjygésore shumén prej 30 euro, gjithsej shumén prej 238.00 euro.

Duke u bazuar né té dhénat e lartcekura, gjykata ka vendosur si né dispozitiv té kétij
aktgjykimi né pajtim me dispozitat e nenit 143 dhe nenit 398 té LPK-sé.

GJYKATA THEMELORE NE FERIZAJ
C.nr. 2022:094880 daté 04.12.2023
Gjyqtari
Bekim Salihu

KESHILLE JURIDIKE: Kundér kétij aktgjykimi pala e pakénaqur ka té drejté ankese
né afat prej 7 ditésh, nga dita e marrjes sé té njéjtit, Gjykatén e Apelit té Kosovés né Prishting,

pérmes késaj Gjykate.

